
ÜMUMİ QAYDALAR 

 
“Ehtimal nəzəriyyəsi” fənni 1208 – Riyaziyyat ixtisası, 1208.01 

“Ehtimal nəzəriyyəsi” istiqaməti proqramı üzrə doktoranturada elmi-
pedaqoji kadrlar hazırlığı üzrə əsas fənlərdəndir. 

Ehtimal nəzəriyyəsi müasir riyaziyyatın intensiv inkişaf edən və 
geniş tətbiq sahələrinə malik qollarından biridir. Ehtimal nəzəriyyəsi bir 
elm kimi təşəkkül tapmazdan əvvəl elmin müxtəlif sahələrində yalnız 
determinik qanunla baş verən hadisə və proseslər öyrənilirdi. Lakin bizi 
əhatə edən aləmdə heç də həmişə bütün hadisə və proseslər determinik 
qanunauyğunlara tabe olmurlar. 

Ehtimal nəzəriyyəsi bizi əhatə edən aləmdə baş verən təsadüfi 
hadisə və prosesləri öyrənir. Əslində ilk baxışda elə görünə bilər  ki, 
təsadüfi sözü altında baş verən hadisələr elmi qanunauyğunluqlara tabe 
olmur. Lakin bu belə deyil. Təsadüfi sözü altında baş verən hadisə və 
proseslər müəyyən ciddi riyazi qanunauyğunluqlara tabe olur. Ehtimal 
nəzəriyyəsinin metodları  bizi əhatə edən aləmdə baş verən təsadüfi 
hadisə və proseslərin riyazi modelini qurmağa və onların tabe olduqları 
statistik qanunauyğunluqları öyrənməyə imkan verir. Başqa sözlə, 
ehtimal nəzəriyyəsi stoxastik eksperimentlərin riyazi modelini qurub 
tədqiq edən elmdir.  

Ehtimal nəzəriyyəsində riyaziyyatın müxtəlif sahələrinin 
(kombinatorikanın, riyazi analiz, funksional analiz, cəbr və məntiq 
nəzəriyyəsi və s.) anlayış və metodlarından geniş şəkildə istifadə 
olunur. Ehtimal nəzəriyyəsi  ehtiyatların idarə olunması, etibarlılıq, 
kütləvi xidmət, stoxastik proqramlaşdırma,  fizika, biologiya, 
iqtisadiyyatla yanaşı, həm də maliyyə riyaziyyatı, aktuar riyaziyyatı, 
bank işinin təşkili və s. kimi mühüm və müasir tətbiq sahələrinə 
malikdir.  

Ehtimal nəzəriyyəsində riyaziyyat elminin bir çox sahələrində 
istifadə olunan üsullardan və alınan nəticələrdən geniş istifadə olunur. 
Ancaq məhz ehtimal nəzəriyyəsinə məxsus tədqiqat üsulları da 
mövcuddur. Öyrənilən məsələlərin əksəriyyətində dəqiq riyazi quruluş 
olmur və belə məsələlərin riyazi modelini qurmaqda nəzəri ehtimal 
intuisiyasından istifadə olunur. 

 “Ehtimal nəzəriyyəsi” fənninin öyrənilməsi bakalavr və magistr 
hazırlığı üzrə əsas təhsil proqramının mənimsənilməsi prosesində 
doktorantların yiyələndiyi biliklərin məcmusuna əsaslanır.  

“Ehtimal nəzəriyyəsi” fənni üzrə fəlsəfə doktoru imtahanı tədris 
planında və təqvim tədris qrafikində müəyyən edilmiş vaxtlarda 
keçirilir. 

“Ehtimal nəzəriyyəsi” fənni üzrə fəlsəfə doktoru imtahanı 
proqramında fəlsəfə doktoru imtahanının hədəfləri və məqsədləri, ona 
olan tələblər müəyyən edilmiş, fəlsəfə doktoru imtahanının məzmunu 
və qiymətləndirmə meyarları təsvir edilmişdir. 

I BÖLMƏ. ELMİ İXTİSAS ÜZRƏ FƏLSƏFƏ DOKTORU 

İMTAHANININ HƏDƏFLƏRİ VƏ MƏQSƏDLƏRİ 
 

1208.01 - “Ehtimal nəzəriyyəsi” elmi ixtisası üzrə doktoranturada 
təhsil alanların hazırlığının hədəfi ehtimal nəzəriyyəsinin metodları ilə 
tanış olmaq, bu metodları müxtəlif tətbiqi məsələlərin həll olunmasında 
istifadəsi üçün onlara istiqamətlər göstərmək, doktorantın elmi ixtisas 
fənlərinin öyrənilməsinin yekunlarına əsasən onun bacarıqlarının 
səviyyəsini aşkar etmək və qiymətləndirməkdən ibarətdir. Həmçinin 
əsas məqsədlərdən biri doktorantların qаzаndıqlаrı bilikləri tətbiqi 
məsələlərin nəzəri və prаktiki həllinə tətbiq еtmə və аlınаn nəticələri 
аnаliz еtmə bаcаrığını inkişаf еtdirməkdir. 

Elmi ixtisas üzrə fəlsəfə doktoru imtahanının hədəfi təhsil 
alanlar tərəfindən əsas ali təhsil proqramının – 1208-“Riyaziyyat” 
hazırlıq istiqaməti, 1208.01-“Ehtimal nəzəriyyəsi” istiqaməti üzrə 
doktoranturada elmi-pedaqoji kadrlar hazırlanması proqramının 
mənimsənilməsinin nəticələrinin Dövlət Ali Təhsil Standartlarının 
müvafiq tələblərinə nə dərəcədə uyğun olduğunu təyin etməkdir. 
 Elmi ixtisas üzrə fəlsəfə doktoru imtahanının məqsədləri: 

 elmi ixtisas üzrə fəlsəfə doktoru imtahanına hazırlıq və fəlsəfə 
doktoru imtahanının verilməsi prosesində 1208.01-“Ehtimal 
nəzəriyyəsi” istiqaməti üzrə Dövlət Ali Təhsil Standartlarının tələbləri 
(ali ixtisaslı kadrların hazırlıq səviyyəsi) və təhsil alanların ali təhsil 
proqramının – doktoranturada elmi-pedaqoji kadrların hazırlanması 
proqramının mənimsənilməsi prosesində əldə etdikləri faktiki bilik, 
bacarıq və vərdişlərinin qiymətləndirilməsi; 

 doktorantın   müxtəlif stoxastik eksperimentlərin  ehtimal-statistik 
modellərini qurmaq, müvafiq tədqiqat metodlarını seçmək 
bacarıqlarının aşkar edilməsi;  

 doktorantın ehtimal nəzəriyyəsinin limit teoremlərini və onların isbat 

metodlarını mənimsəməsi səviyyəsinin qiymətləndirilməsi; 

 doktorantın stoxastik analizin elementlərini mənimsəməsinin 
qiymətləndirilməsi; 

 doktorantın  təsadüfi dolaşmalar, təsadüfi proseslər nəzəriyyəsinin 
əsas prinsip və metodlarını nə dərəcədə bildiyinin aşkar edilməsi; 

 doktorantın ehtimal nəzəriyyəsinin ümumi kateqoriyalarının, 
anlayışlarının və metodologiyasının, tədqiq edilən problemlərə əsas 
elmi yanaşmaların nə dərəcədə mənimsədiyinin aşkar edilməsi; 

 doktorantın müxtəlif ehtimal sxemlərinin araşdırılmasını və onların 
müqayisəli təhlilinin aparılması bacarığının qiymətləndirilməsi; 

 doktorantın tədqiqat metodlarını müstəqil öyrənməsi, müasir elmi 
nailiyyətləri təhlil etməsi, tədqiqat və praktiki xarakterli məsələlərin 
həlli zamanı yeni ideyalar irəli sürməsi, onların həlli yollarını və 
üsullarını modelləşdirmək qabiliyyətinin qiymətləndirilməsi. 
 
 
II BÖLMƏ. FƏLSƏFƏ DOKTORU İMTAHANININ VERİLMƏSİ 

PROSESİNDƏ YOXLANAN BACARIQLAR 
 

Doktorantura proqramının ixtisas fənni üzrə fəlsəfə doktoru 
imtahanı aşağıda sadalanan bacarıqların üzə çıxarılmasına 
yönəldilmişdir: 

Universal bacarıqlar: 
Ehtimal nəzəriyyəsinin təsadüfi hadisə və onun ehtimalı, təsadüfi 

kəmiyyət,  onun paylanması və ədədi xarakteristikalar kimi əsas 
anlayışlarını bilmək; ehtimal nəzəriyyəsinin əsas teoremlərini və 
metodologiyasını, stoxastik analizin elementlərini, təsadüfi proseslər 
nəzəriyyəsinin elementlərini bilmək. 

Ümumi peşəkar bacarıqlar:  
Müxtəlif stoxastik eksperimentlərin ehtimal-statistik modellərini 

qurmaq, onların tədqiqat metodlarını seçmək, müxtəlif ehtimal 

sxemlərinin araşdırılmasını və onların müqayisəli təhlilini aparmaq, 
ehtimal nəzəriyyəsinin əsas teoremlərinin isbatı. Əsas paylanmalar və 
onların ədədi xarakteristikaları haqqında nəzəri biliklər.  

Peşəkar bacarıqlar: 
Ehtimal nəzəriyyəsinin nəzəri əsaslarını bilmək; Ehtimal 

nəzəriyyəsinin müxtəlif bölmələrinə aid məsələləri müstəqil həll etmək 
bacarığına malik olmaq;  

Fəlsəfə doktoru imtahanında doktorant aşağıda sadalanan 
bilik, bacarıq və vərdişlərini nümayiş etdirməlidir: 

Universal bacarıqlar: 
 Müasir elmi nailiyyətləri tənqidi mövqedən təhlil etmək və 
qiymətləndirmək, tədqiqat və praktiki xarakterli məsələlərin həlli 
zamanı, o cümlədən fənlərarası sahələrdə yeni ideyalar irəli sürmək 
qabiliyyəti. 
 Biliklər:  

 ehtimal paylanmaları və onların ədədi xarakteristikaları haqqında 
nəzəri biliklər; 

 ehtimal nəzəriyyəsinin əsas teoremlərini və metodologiyasını; 

 stoxastik analizin elementlərini; 

 təsadüfi proseslər nəzəriyyəsinin elementləri haqqında nəzəri 
məlumatlar. 

Peşəkar bacarıqlar: 

 əsas ehtimal paylanmaları və onların ədədi xarakteristikaları 
haqqında nəzəri biliklər. 

Vərdişlər:  

 müхtəlif proseslərin təhlilində ehtimal nəzəriyyəsi və riyazi 
statistikanın metodlarının tətbiqi; 

 müхtəlif proseslərin təhlilində ehtimal statistik üsulları tətbiq etmək. 

III BÖLMƏ. FƏLSƏFƏ DOKTORU İMTAHANI  
PROQRAMININ MƏZMUNU 

 
 

FƏSİL 1. İXTİYARİ ELEMENTAR HADİSƏLƏR FƏZASI 
 
1.1. Ehtimal nəzəriyyəsinin predmeti və ilkin anlayışları  
 Stoxastik eksperiment, elementar hadisələr fəzası, təsadüfi hadisə 
anlayışları. Təsadüfi hadisələr və onlar üzərində əməllər.  
 
1.2. Nisbi tezliklərin dayanıqlığı xassəsi. Diskret elementar 

hadisələr fəzasında ehtimalın təyini  
Nisbi tezliklərin dayanıqlığı хassəsi. Ehtimalın statistik tərifi. 

Diskret elementar hadisələr fəzasında ehtimalın təyini. Ehtimalın 
klassik tərifi. Kombinatorikanın elementləri.   
 
1.3. Ehtimal nəzəriyyəsinin Kolmoqorov aksiomları 

Ehtimal nəzəriyyəsinin Kolmoqorov aksiomları. Ehtimal 
ölçüsünün əsas xassələri.  
  
1.4.  Şərti ehtimal. Tam ehtimal və Bayes düsturları.   

Şərti  ehtimal və onun хassələri. Asılı  olmayan hadisələr. 
Ehtimalların vurulması düsturu. Tam  ehtimal düsturu. Bayes düsturları.  

 
1.5. Asılı olmayan sınaqlar ardıcıllığı 
 Asılı olmayan sınaqlar ardıcıllığı. Bernulli sxemi. Müsbət 
nəticənin baş verməsinin ən böyük ehtimallı sayı.  Bernulli sxemi üçün 
limit teoremləri (Muavr-Laplasın lokal və inteqral teoremləri. Puasson 
teoremi). Polinomial sxem. 

FƏSİL 2. TƏSADÜFİ KƏMİYYƏT VƏ ONUN EHTİMAL 
PAYLANMASI 

 
2.1. Təsadüfi kəmiyyət anlayışı. Təsadüfi kəmiyyətin paylanması  

Təsadüfi kəmiyyətin və onun paylanma qanunu. Paylanma 
funksiyası və onun əsas хassələri. Diskret paylanma. Diskret 
paylanmanın cədvəl, qrafik və analitik şəkildə ifadəsi. Diskret 
paylanmanın meхaniki mənası. Əsas diskret paylanmalar (Bernulli 
paylanması, binomial paylanma, Puasson paylanması, həndəsi 
paylanma, mənfi-binomial paylanma). Paylanma sıxlığı funksiyası 
anlayışı və onun хassələri. Əsas mütləq kəsilməz paylanmalar 
(müntəzəm paylanma, normal paylanma, eksponensial paylanma, 
qamma paylanması, beta paylanma, arksinus paylanması, Veybul 
paylanması, Koşi paylanması, Laplas paylanması, Pareto paylanması, 
loqarifmik normal paylanma). Sinqulyar paylanma anlayışı. Lebeq 
teoremi. 
 
2.2. Çoxölçülü və şərti paylanmalar.  

Təsadüfi vektor anlayışı. Çoxölçülü paylanma funksiyası və 
onun xassələri. Təsadüfi kəmiyyətlərin asılı olmazlığı. Şərti paylanma.  
 
2.3. Təsadüfi kəmiyyətdən asılı funksiya.   

Təsadüfi kəmiyyətdən asılı funksiya anlayışı. Asılı olmayan 
təsadüfi kəmiyyətlərin cəminin paylanması. Asılı olmayan təsadüfi 
kəmiyyətlərin hasilinin və nisbətinin paylanması.  
  



11 
 

FƏSİL 3. TƏSADÜFİ KƏMİYYƏTİN ƏDƏDİ 
ХARAKTERİSTİKALARI 

 
3.1. Təsadüfi kəmiyyətin ədədi xarakteristikaları 

Riyazi gözləmə, dispersiya və onların tətbiqləri. Yüksək tərtib 
momentlər.  Təsadüfi kəmiyyətin modası və medianı. Asimmetriya 
əmsalı və ekssesi. Kovariasiya  və Korrelyasiya əmsalı.  
 
3.2. Ehtimal nəzəriyyəsinin əsas bərabərsizlikləri  

Markov bərabərsizliyi. Çebışev bərabərsizliyi. İensen bərabər-
sizliyi, Lyapunov bərabərsizliyi, Koşi-Bunyakovski bərabərsizliyi.  
 
3.3.  Şərti riyazi gözləmə 

Şərti riyazi gözləmə anlayışı. Şərti riyazi gözləmənin хassələri. 
𝜎-cəbrə nəzərən şərti riyazi gözləmə. Radon-Nikodim teoremi. 
 
3.4. Gələcəkdən asılı olmayan təsadüfi kəmiyyətin riyazi gözləməsi.  

Gələcəkdən asılı olmayan təsadüfi kəmiyyət anlayışı. Təsadüfi 
sayda təsadüfi kəmiyyətin cəmi. Kolmoqorov-Proхorov teoremi. Vald 
eynilikləri. 
  
 
FƏSİL 4. EHTİMAL NƏZƏRİYYƏSİNİN LİMİT TEOREMLƏRİ 
 
4.1. Ehtimal nəzəriyyəsinin analitik metodları: Doğuran və 
xarakteristik funksiyalar 

Təsadüfi kəmiyyətin doğuran funksiyası və onun хassələri. 
Хarakteristik funksiya və onun хassələri. Yeganəlik teoremi. Хelli 
teoremi. Хarakteristik funksiyalar üçün çevirmə düsturu. 

4.2.   Yığılma növləri və onlar arasında əlaqələr 
Ehtimala görə yığılma. Vahid ehtimala yığılma. Kvadratik orta 

mənada yığılma. Zəif yığılma.  Yığılma növləri arasında əlaqələr.  
  
4.3. Böyük ədədlər qanunu. 

Böyük ədədlər qanunu üçün Çebışev teoremi. Bernulli teoremi. 
Markov teoremi. Хinçin teoremi. Böyük ədədlər qanunundan alınan 
nəticələr. Böyük ədədlər qanunu üçün zəruri və kafi şərt. 
 
4.4. Gücləndirilmiş böyük ədədlər qanunu.  

Borel teoremi. Kantelli teoremi. Kolmoqorovun 1-ci teoremi. 
Kolmoqorovun 2-ci teoremi.  
 
4.5. Mərkəzi limit teoremi.  

Mərkəzi limit teoremləri. Levi-Xinçin teoremi, Lindeberq 
teoremi, Lyapunov teoremi və onların müqayisəsi. Berri-İensen 
bərabərsizliyi.  
4.6. Dayanıqlı və sonsuz bölünən paylanmalar 

Dayanıqlı paylanma anlayışı. Sonsuz bölünən paylanma 
anlayışı. Dayanıqlı paylanmanın xarakteristik funksiyası üçün Хinçin 
göstərişi. 

 
FƏSİL 5. STOХASTİK ANALİZİN ELEMENTLƏRİ 

 
5.1.Təsadüfi hadisələr ardıcıllığının yığılması. Borel-Kantelli 
lemması 

Stoхastik analizin ilkin anlayışları. Təsadüfi hadisələr 
ardıcıllığının yığılması. Borel-Kantelli lemması. Qalıq siqma cəbri və 
hadisə. Kolmoqorovun 0 və ya 1 qanunu. 
 
5.2. Təsadüfi sıraların yığılması.  

Kolmoqorov-Xinçin teoremi. Kolmoqorovun iki sıra haqqında  
teoremləri. Kolmoqorovun üç sıra haqqında  teoremləri. 

 
FƏSİL 6. TƏSADÜFİ PROSESLƏR NƏZƏRİYYƏSİNİN 

ELEMENTLƏRİ 
 
6.1. Təsadüfi proses və onun xarakteristikaları  

Təsadüfi proses anlayışı. Sonlu ölçülü paylanmalar. 
Kolmoqorov teoremi. Uzlaşma şərtləri. Təsadüfi prosesin əsas 
хarakteristikaları. Təsadüfi prosesin riyazi gözləməsi və dispersiyası. 
Təsadüfi prosesin kovariasiya və korrelyasiya funksiyaları və onların 
хassələri.  
 
6.2. Təsadüfi prosesin kəsilməzliyi, inteqrallanması və 
differensiallanması 

Təsadüfi proseslərin stoxastik ekvivalentliyi. Təsadüfi prosesin 
stoxastik kəsilməzliyi. Təsadüfi prosesin orta kvadratik mənada 
kəsilməzliyi. Təsadüfi prosesin orta kvadratik mənada 
differensiallanması və  inteqrallanması. Təsadüfi prosesin 
differensialının və inteqralının xarakteristikaları. 
 
6.3. Artımları asılı olmayan təsadüfi proseslər 

Puasson  prosesi. Viner prosesi. Təkrar loqarifm qanunu. 
 

6.4. Bərpa prosesləri     
Bərpa funksiyası. Bərpa tənliyi. Bərpa funksiyası üçün 

asimoptotik ayrılışlar. Virtual gözləmə müddəti, bərpa paradoksu. 
Bərpa prosesi üçün böyük ədədlər qanunu. Bərpa prosesi üçün mərkəzi 
limit teoremi. 

 
6.5. Təsadüfi dolaşmalar 

Təsadüfi dolaşma anlayışı. Faktorizasiya eynilikləri. Pollaçek-
Spitzer eyniliyi. Təsadüfi dolaşmalar üçün arksinus qanunu. 
 
6.6. Dar və geniş mənada stasionar təsadüfi proseslər 

Dar və geniş mənada stasionar təsadüfi proseslər. Boхner-
Хinçin teoremi. Spektral funksiya və spektral sıхlıq anlayışları. 

 
6.7.   Markov zəncirləri və Markov prosesi 

   Markov zəncir anlayışı. Markov zəncirlərinin vəziyyətlərinin 
təsnifatı. Markov zəncirləri üçün erqodik teorem. Kolmoqorov-Çepmen 
tənlikləri.  Markov və ciddi Markov хassələri. Markov momenti 
anlayışı. Kəsilməz zamanlı Markov prosesi. Diffuzion proseslər. 
 
6.8. Şaxələnən proseslər. Ölüm və doğum prosesləri 

Şaxələnən proseslər haqqında ilkin anlayışlar. Ölüm və doğum 
prosesləri. Ölüm və doğum proseslərinin nəticə ehtimalları haqqında 
teorem. Ölüm və doğum proseslərinin keçid ehtimalları matrisi.  

  
6.9. Martinqallar 

Martinqal, semimartinqal və supermartinqal anlayışları. 
Kompensator anlayışı. Martinqallarla bağlı bərabərsizliklər. 
Supermartinqalların yığılması haqqında teorem.  

 
6.10. Stoxastik diferensial və stoxastik  inteqral  

Stoхastik ölçü və stoхastik inteqrallar anlayışı.  Stoхastik 
diferensial tənliklər üçün varlıq və yeganəlik teoremi. İto inteqralı. İto 
düsturu.   
 

 

 



15 
 

 

FƏSİL 7. EHTİMAL NƏZƏRİYYƏSİNİN BƏZİ SAHƏLƏRDƏ 
TƏTBİQLƏRİ 

 
7.1. Maliyyə riyaziyyatında tətbiqlər 

Qiymətli kağızların optimal portfeli. Portfelin diversifikasiyası. 
Markovits və Tobin portfellərinin qurulmasında ehtimal nəzəriyyəsinin 
rolu. Koks-Ross-Rubinşteyn modeli. Eksponensial model. Braun 
hərəkətinə əsaslanan modellər. Aksiyaların qiymətlərinin dəyişməsinin 
həndəsi braun hərəkəti ilə təsviri.Başelye modeli.Blek-Şouls düsturu.  

7.2. Aktuar riyaziyyatında tətbiqlər 

Ömür müddəti ehtimal xarakteristikaları.Sığorta haqlarının təyin 
olunması üsulları.İflas ehtimalı üçün Lundberq bərabərsizliyi. Pollaçek-
Xinçin-Beekman düsturu. 
 

7.3.Kütləvi xidmət nəzəriyyəsində tətbiqlər 

M|G|1, M|M|1, M|M|1|∞ kütləvi xidmət sistemləri və onların 
ehtimal xarakteristikalarının hesablaması. Palm funksiyası və Polaçek-
Xinçin düsturu. Stasionar ehtimalların təyini üçün cəbri tənliklər 
sisteminin qurulması və müxtəlif ehtimal xarakteristikalarının tapılması. 

V BÖLMƏ. QİYMƏTLƏNDİRMƏ MEYARLARI 

 
Metodik göstərişlər 
Doktorantların 1208-“Riyaziyyat” hazırlıq istiqaməti, 1208.01-

“Ehtimal nəzəriyyəsi” ixtisas fənni üzrə ali ixtisaslı kadrların 
hazırlanması üçün fəlsəfə doktoru imtahanı proqramı üzrə attestasiyası 
şifahi imtahan şəklində aparılır. Doktorantın fəlsəfə doktoru imtahanına 
hazırlığı “Ehtimal nəzəriyyəsi” moduluna aid fənlər üzrə mühazirələr və 
praktiki məşğələlər dövründə, həmçinin auditoriyadankənar saatlarda 
müstəqil iş çərçivəsində həyata keçirilir. 

Qiymətləndirmə meyarları. İmtahan zamanı doktorant proqrama 
daxil edilmiş suallara ətraflı cavab verməlidir. İmtahan komissiyası 
əlavə suallar da verə bilər. Cavab zamanı doktorant sadalanan bilik, 
bacarıq və vərdişlərini nümayiş etdirməlidir: 

 Ehtimal nəzəriyyəsinə dair nəzəri biliklər; Ehtimal nəzəriyyəsi 
elementlərinin tətbiqinə dair praktik və nəzəri biliklər; tədqiqat 
məsələlərinin qoyuluşu üsulları, stoxastik analizin elementlərini, 
təsadüfi proseslər nəzəriyyəsinin elementlərini,  riyazi statistikanın əsas 
elementlərini bilmək; 

 Müхtəlif proseslərin təhlilində ehtimal nəzəriyyəsi metodlarının 
tətbiqi; tətbiqi məsələlərdə ehtimal nəzəriyyəsinin nəzəri əsaslarından 
istifadə edilməsini bacarmaq; 

 Baxılan sahədə yaranmış mövcud elmi-metodoloji yanaşmaları təhlil 
etmək, ehtimal nəzəriyyəsinə dair tədqiqatların metodologiyasının bu və 
ya digər məsələləri barədə şəxsi nöqteyi-nəzərini ifadə etmək və 
əsaslandırmaq qabiliyyəti. 

Cavabın tamlığı təhsilin planlaşdırılan nəticələrinin 
qiymətləndirilməsi göstəricilərinə əsasən təyin edilir.  

Elmi ixtisas üzrə fəlsəfə doktoru imtahanını qəbul edən imtahan 
komissiyasının üzvləri (qapalı iclasda açıq səsvermə yolu ilə) aşağıdakı 
meyarları rəhbər tutaraq imtahan verən şəxsin hər bir suala cavabını 
biliklərin qiymətləndirilməsi üçün beş ballıq sistem əsasında 5 (“əla”), 
4(“yaxşı”), 3(“kafi”) və ya 2(“qeyri-kafi”) kimi qiymətləndirirlər. 
Mübahisəli vəziyyət yaranan halda imtahan komissiyasının Sədri 
həlledici səsə malikdir. 

 
 
 

Ballar Qiymətləndirmənin meyarları 
1 2 
5 (əla) 
 

Doktorant anlayışlar aparatını dərindən mənimsədiyini 
nümayiş etdirərək sualın məzmununu tam açıqlayır. 
Doktorant elmi ixtisas üzrə yerli və xarici doktrinalar, 
aktual nəzəri problemlər, riyaziyyat üzrə ixtisasın müvafiq 
nomenklaturunun şifrinə daxil olan yanaşı elmi fənlər üzrə 
əsas elmi məktəblər və elmi əsərlər haqqında dərin 
biliklərə malik olduğunu, həmçinin dissertasiyanın 
mövzusuna və ona yaxın mövzulara aid ədəbiyyatla 
hərtərəfli tanış olduğunu göstərir. Doktorant ixtisasın 
konseptual problemləri üzrə müxtəlif doktrinal mövqeləri 
qiymətləndirməyi, həmçinin fənlərarası xarakterli 
mübahisəli problemlər haqqında öz fikirlərini 
əsaslandırmağı bacarır.  

4 (yaxşı) 
 

Doktorant zəruri anlayışlar aparatını mənimsədiyini 
nümayiş etdirərək sualın məzmununu açıqlayır. Doktorant 
elmi ixtisas üzrə yerli və xarici doktrinalar, aktual nəzəri 
problemlər, riyaziyyat üzrə ixtisasın müvafiq 
nomenklaturunun şifrinə daxil olan yanaşı elmi fənlər üzrə 
əsas elmi məktəblər və elmi əsərlər haqqında ümumi 

biliklərə malik olduğunu, həmçinin dissertasiyanın 
mövzusuna və ona yaxın mövzulara aid ədəbiyyatla 
kifayət qədər tanış olduğunu göstərir. Doktorant ixtisasın 
konseptual problemləri üzrə müxtəlif doktrinal mövqeləri 
qiymətləndirməyi, həmçinin fənlərarası xarakterli 
mübahisəli problemlər haqqında öz fikirlərini 
əsaslandırmağı bacarır.   

3 (kafi) 
 

Doktorant zəruri anlayışlar aparatını qismən 
mənimsədiyini nümayiş etdirərək sualın məzmununu 
əsasən açıqlayır. Doktorant elmi ixtisas üzrə yerli və xarici 
doktrinalar, aktual nəzəri problemlər, riyaziyyat üzrə 
ixtisasın müvafiq nomenklaturunun şifrinə daxil olan 
yanaşı elmi fənlər üzrə ayrı-ayrı elmi məktəblər və elmi 
əsərlər haqqında ümumi biliklərə malik olduğunu, 
həmçinin dissertasiyanın mövzusuna və ona yaxın 
mövzulara aid ədəbiyyatla yarımçıq tanış olduğunu 
göstərir. Doktorant ixtisasın konseptual problemləri üzrə 
müxtəlif doktrinal mövqeləri lazımınca qiymətləndirməyi, 
həmçinin fənlərarası xarakterli mübahisəli problemlər 
haqqında öz fikirlərini əsaslandırmağı bacarmır.  

2 (qeyri- 
kafi) 
 

Doktorant sualın məzmununu kifayət qədər açıqlamır və 
anlayışlar aparatını mənimsədiyini nümayiş etdirə bilmir. 
Doktorant elmi ixtisas üzrə yerli və xarici doktrinalar, 
aktual nəzəri problemlər, riyaziyyat üzrə ixtisasın müvafiq 
nomenklaturunun şifrinə daxil olan yanaşı, ayrı-ayrı elmi 
məktəblər və elmi əsərlər haqqında minimum biliklərə 
malik olduğunu, həmçinin dissertasiyanın mövzusuna və 
ona yaxın mövzulara aid ədəbiyyatla minimum tanış 
olduğunu göstərir. Doktorant ixtisasın konseptual 
problemləri üzrə müxtəlif doktrinal mövqeləri 
qiymətləndirməyi, həmçinin fənlərarası xarakterli 

mübahisəli problemlər haqqında öz fikirlərini 
əsaslandırmağı bacarmır.  

VI BÖLMƏ. FƏLSƏFƏ DOKTORU İMTAHANININ SUALLARI 
(NÜMUNƏ) 

 
1. Diskret elementar hadisələr fəzasında ehtimalın təyini. Klassik sxem. 
2. Ehtimal nəzəriyyəsinin Kolmoqorov aksiomları. Ehtimalın əsas 
xassələri. 
3. Şərti ehtimal. Tam ehtimal və Bayes düsturları.  
4. Hadisələrin asılı olmazlığı. 
5. Asılı olmayan sınaqlar ardıcıllığı. Bernulli sxemi. 
6. Bernulli sxemi üçün limit teoremləri (Muavr-Laplasın lokal və 
inteqral teoremləri).  
7. Bernulli sxemi üçün Puasson teoremi. 
8. Polinomial sxem. 
9. Təsadüfi kəmiyyət anlayışı. Təsadüfi kəmiyyətin paylanma qanunu. 
Paylanma funksiyası və onun əsas хassələri.  
10. Əsas diskret paylanmalar. 
11. Paylanmanın sıxlıq  funksiyası və onun хassələri. Əsas mütləq 
kəsilməz paylanmalar.  
12. Sinqulyar paylanma anlayışı. Levi teoremi. 
13. Təsadüfi vektor anlayışı. Çoxölçülü paylanma funksiyası və onun 
xassələri.Təsadüfi kəmiyyətlərin asılı olmazlığı.  
14. Şərti paylanma.  
15. Təsadüfi kəmiyyətdən asılı funksiya və onun paylanması.  
16. Asılı olmayan təsadüfi kəmiyyətlərin cəminin, hasilinin və 
nisbətinin paylanması.  
17. Riyazi gözləmə, dispersiya və onların tətbiqləri.  
18. Yüksək tərtib momentlər.   
19. Kovariasiya və korrelyasiya əmsalı.   
20. Markov və Çebışev bərabərsizlikləri. 
21. İensen bərabərsizliyi. 
22. Lyapunov bərabərsizliyi 

23. Koşi-Bunyakovski bərabərsizliyi.  
24. Şərti riyazi gözləmə və onun хassələri. 
25. 𝜎-cəbrə nəzərən şərti riyazi gözləmə. Radon-Nikodim teoremi.  
26. Gələcəkdən asılı olmayan təsadüfi kəmiyyət və onun riyazi 
gözləməsi. 
27. Təsadüfi cəmlərin riyazi gözləməsi. Kolmoqorov-Proхorov 
teoremi. 
28. Riyazi gözləmə  və dispersiya üşün  Vald eynilikləri. 
29. Doğuran funksiya və onun хassələri. 
30. Хarakteristik funksiya və onun хassələri. 
31. Хarakteristik funksiyalar haqqında teoremlər.  
32. Yığılma növləri və onlar arasında əlaqələr.  
33. Böyük ədədlər qanunu.   
34. Gücləndirilmiş böyük ədədlər qanunu.  
35. Mərkəzi limit teoremi (eyni paylanmaya malik təsadüfi kəmiyyətlər 
üçün). 
36. Mərkəzi limit teoremi üçün Lindeberq və Lyapunov şərtləri və 
onların müqayisəsi. 
37. Dayanıqlı paylanmalar.  
38. Sonsuz bölünən paylanmalar.    
39. Borel-Kantelli lemması.  
40. Kolmoqorovun 0 və ya 1 qanunu. 
41. Təsadüfi sıraların yığılması. Kolmoqorov-Xinçin teoremi. 
42. Kolmoqorovun iki sıra haqqında  teoremləri.  
43. Kolmoqorovun üç sıra haqqında  teoremləri. 
44. Təsadüfi proses və onun  sonlu ölçülü paylanmaları. 
45. Təsadüfi proseslərin kovariasiya və korrelyasiya funksiyaları və 
onların хassələri.  
46. Təsadüfi proseslərin stoxastik ekvivalentliyi. Təsadüfi prosesin 
stoxastik kəsilməzliyi. 
47. Təsadüfi prosesin orta kvadratik mənada kəsilməzliyi və 

differensiallanması. 
48. Təsadüfi prosesin orta kvadratik mənada inteqrallanması.  
49. Artımları asılı olmayan proses və ona aid misallar.  
50. Puasson prosesi və onun əsas ehtimal xarakteristikaları. 
51. Viner prosesi və onun əsas ehtimal xarakteristikaları.  
52. Viner prosesi üçün təkrar loqarifm qanunu. 
53. Dar və geniş mənada stasionar təsadüfi proseslər. 
54. Bərpa prosesi. Bərpa funksiyası üçün asimptotik ayrılışlar.  
55. Bərpa prosesi üçün böyük ədədlər qanunu.  
56. Bərpa prosesi üçün mərkəzi limit teoremi.   
57. Təsadüfi dolaşma və onun xarakteristikaları.  
58. Təsadüfi dolaşmalar üçün faktorizasiya eynilikləri.  
59. Təsadüfi dolaşmalar üçün Pollaçek-Spitzer eyniliyi.   
60. Təsadüfi dolaşmalar üçün Arksinus qanunu. 
61. Markov zəncir anlayışı. Markov zəncirlərinin vəziyyətlərinin 
təsnifatı.  
62. Kolmoqorov-Çepmen tənliyi.  
63. Markov zəncirləri üçün erqodik teorem.  
64. Markov və ciddi Markov хassələri. Markov momenti anlayışı.  
65. Kəsilməz zamanlı Markov prosesi.  
66. Şaxələnən proseslər.    
67. Martinqal, semi-martinqal və supermartinqal anlayışları.  
68. Martinqallarla bağlı bərabərsizliklər. 
69. Stoхastik ölçü və stoхastik inteqrallar anlayışı.  
70. İto inteqralı. İto düsturu.   
71. Stoхastik differensial tənliklər üçün varlıq və yeganəlik teoremi.  
72. Koks-Ross-Rubinşteyn modeli. 
73. Blek-Şouls düsturu. 
74. Ömür müddəti ehtimal xarakteristikaları. 
75. Sığorta haqlarının təyin olunması üsulları. 
76. İflas ehtimalı üçün Lundberq bərabərsizliyi.  

77. Pollaçek-Xinçin-Beekman düsturu. 
78. İflas ehtimalı üçün Lundberq bərabərsizliyi.  
79. Pollaçek-Xinçin-Beekman düsturu. 
80. M|G|1, M|M|1, M|M|1|∞ kütləvi xidmət sistemlərinin müqayisəsi. 
 


